
   
 

 

 

 

 

ᑐᓴᒐᒃᓴᖅ ᓴᖅᑭᑕᐅᔪᖅ 
 

 

ᒐᕙᒪᐅᔪᑦ ᖁᕕᐊᓲᑎᓖᑦ ᑕᓗᕐᔪᐊᓂ ᕼᐋᒻᒪᓚᒃᑯᑦ ᑎᑎᕋᕐᕕᖓᑦ ᒪᒃᐱᖅᑕᐅᓕᓵᕐᓂᖓᓄᑦ   
 

 

ᑕᓗᕐᔪᐊᑦ, ᓄᓇᕗᑦ, ᔪᓚᐃ 12, 2012 – ᖁᕕᐊᓲᑎᖃᖅᑐᑦ ᐅᓪᓗᒥ ᑕᓗᕐᔪᐊᓂ ᑲᓇᑕᒧᑦ ᓄᓇᕘᒧᓪᓗ ᒐᕙᒪᐅᔪᑦ 

ᓴᓇᔭᐅᕌᓂᖕᓂᖓᓄᑦ ᕼᐋᒻᒪᓚᒃᑯᑦ ᑎᑎᕋᕐᕕᒃᑖᓴᖓᑦ.      

 

ᑖᓐᓇ $6.78 ᒥᓕᐊᓐᑐᖅᑐᖅ ᐱᓕᕆᐊᖑᓚᐅᖅᑐᖅ ᑲᑐᔾᔭᐅᓪᓗᓂ ᑲᓇᑕ ᐊᒻᒪ ᓄᓇᕘᑉ ᓴᖅᑭᑕᖓᑦ  

ᓇᑉᐸᖅᑎᕆᐊᓕᖕᓄᑦ ᑮᓇᐅᔭᖅᑖᕐᕕᐅᕙᒃᑐᓂᑦ (ISF). ᑲᓇᑕᒥ ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᒪᔪᓄᑦ 

ᐸᕐᓇᐅᑎᑦ ᐃᓚᒋᓪᓗᓂᐅᒃ, ᓇᑉᐸᖅᑎᕆᐊᓕᖕᓄᑦ ᑮᓇᐅᔭᖅᑖᕐᕕᐅᕙᒃᑐᑦ ᐃᑲᔪᖅᑐᐃᓚᐅᕐᒪᑕ 4,000-ᑕᐅᓴᐅᔪᓂᒃ 

ᐱᓕᕆᐊᖑᔪᓂᒃ ᓄᓇᐅᔪᓂ.     

  

“ᖁᔭᓐᓇᒦᖅᑕᕗᑦ ᑲᓇᑕᒥ ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᒪᔪᓄᑦ ᐸᕐᓇᐅᑎᑦ ᐊᒻᒪᓗ ᓇᑉᐸᖅᑎᕆᐊᓕᖕᓄᑦ 

ᐱᕈᖅᓴᐃᓚᐅᖅᑐᑦ, ᑖᓐᓇ ᕼᐋᒻᒪᓚᑖᓵᖑᔪᖅ ᓴᙱᒃᑎᑦᑎᒋᐊᕐᓂᐊᕐᒪᑦ ᓄᓇᓕᐅᔪᒥᒃ ᐊᒻᒪᓗ ᐱᔨᑦᑎᑦᑎᐊᕐᓗᑎᒃ 

ᑕᓗᕐᔪᐊᕐᒥᐅᓂᒃ ᐊᕐᕌᒍᓄᑦ ᐊᒥᓱᓄᑦ ᐊᒡᒋᖅᑐᓄᑦ,” ᐅᖃᖅᑐᖅ ᑭᒡᒐᖅᑐᐃᔨ ᓄᓇᕘᒧᑦ ᓕᐅᓇ ᐊᒡᓘᒃᑲᖅ, 

ᐃᓚᒋᔭᐅᔪᖅ ᒪᓕᒐᓕᐅᕐᕕᒡᔪᐊᒥ, ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᓇᑕᒥ ᐊᒻᒪᓗ ᒥᓂᔅᑕ ᑲᓇᑕᒥ 

ᐅᑭᐅᖅᑕᖅᑐᒧᑦ ᐱᕙᓪᓕᐊᔪᓕᕆᓂᕐᒧᑦ ᑐᑦᑕᕐᕕᐅᔪᓄᑦ. “ᓴᓇᔭᐅᓂᖓᓄᑦ ᐃᒡᓗᕐᔪᐊᑉ 

ᐃᖅᑲᓇᐃᔮᒃᓴᖅᑖᖅᑎᑦᑎᑲᑕᓚᐅᖅᑐᑦ, ᐃᑲᔪᖅᑐᐃᓪᓗᑎᒡᓗ ᓄᓇᓕᐅᔪᒥ ᒪᑭᒪᔾᔪᑎᒃᓴᓄᑦ ᐊᒻᒪᓗ 

ᐱᐅᔪᒻᒪᕆᐊᓘᕗᖅ ᑕᑯᒃᓴᐅᓂᖓ ᑲᓇᑕᒧᑦ ᒐᕙᒪᒃᑯᑦ ᐱᓕᕆᑦᑎᐊᕐᓂᕆᔭᖓᑦ ᐱᕚᓪᓕᖅᑎᑦᑎᓇᓱᖕᓂᕐᒧᑦ 

ᓇᑉᐸᖅᑎᕆᐊᓕᖕᓄᑦ ᓄᓇᕘᒥ.”      

 

ᑕᓗᕐᔪᐊᓂ ᕼᐋᒻᒪᓚᒃᑯᑦ ᑎᑎᕋᕐᕕᒋᓚᐅᖅᑕᖓᑦ ᓄᑕᐅᙱᑦᑐᒻᒪᕆᐊᓘᓕᓚᐅᕐᒪᑦ ᐊᒻᒪᓗ ᐱᔭᐅᔪᒪᔫᒐᓗᐊᑦ 

ᐱᔭᐅᔪᓐᓇᐃᓪᓕᐅᖅᑲᕙᒃᖢᑎᒃ ᐱᕈᖅᐸᓪᓕᐊᔪᒥ ᓄᓇᓕᐅᔪᒥ. ᑖᓐᓇ ᐆᒻᒪᖅᑯᑎᑐᓗᐊᙱᑦᑐᖅ ᐃᒡᓗᕐᔪᐊᖅ 

ᐃᖅᑲᓇᐃᔭᖅᑎᓄᑦ ᑎᑎᕋᕐᕕᒃᓴᖃᐅᑦᑎᐊᖅᑐᖅ ᐊᒻᒪᓗ ᐊᖏᓂᖅᓴᐅᔪᒥᒃ ᑲᑎᒪᕝᕕᒃᓴᖃᓕᕐᖢᑎᒃ, 

ᐱᔪᓐᓇᖅᑎᑦᑎᕚᓕᕐᓂᐊᓕᕐᖢᑎᒃ ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᓂᒃᑯᑦ ᐊᒻᒪᓗ ᐊᑦᑎᖕᓂᖅᓴᐅᓂᐊᖅᑐᑦ 

ᐊᐅᓚᑦᑎᔫᑎᓄᑦ ᐊᑭᐅᔪᓄᑦ ᕼᐋᒻᒪᓚᐅᔪᒧᑦ.  

 

 “ᐅᓪᓗᒥᐅᔪᖅ ᐃᖅᑲᐅᒪᔭᖃᕐᓂᐊᖅᐳᒍᑦ ᒪᒃᐱᖅᑕᐅᓂᖓᓂᒃ ᑕᓗᕐᔪᐊᓂ ᕼᐋᒻᒪᓚᒃᑯᑦ ᑎᑎᕋᕐᕕᖓᑦ,”ᐅᖃᖅᑐᖅ  

ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᓄᓇᕘᒥ ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᒃᑯᓐᓂᓕᐅ ᐱᔨᑦᑎᕋᖅᑎᒃᑯᓐᓄᑦ. “ᑖᓐᓇ 

ᑲᑐᑎᓪᓗᑎᒍ ᓴᖅᑭᓐᓇᓱᓚᐅᖅᑕᕗᑦ ᕼᐋᒻᒪᓚᐅᔪᒥᒃ ᑕᓗᕐᔪᐊᓂ ᐱᔪᓐᓇᖅᑎᑦᑎᕚᓕᕐᓂᐊᕐᒪᑦ ᐱᔨᑦᑎᕐᓂᕐᒥᒃ 

ᓄᓇᓕᐅᔪᒥᒃ ᐊᑲᐅᓂᒃᓴᒃᑯᑦ ᐊᒻᒪᓗ ᐱᒻᒪᕆᐅᔪᖅ ᐱᑖᕆᔭᐅᔪᖅ ᑕᓗᕐᔪᐊᓂ.”    

  

“ ᑖᓐᓇ ᑲᑐᔾᔭᐅᔪᖅ ᓴᖅᑭᑕᖅ ᓄᓇᕘᒥ ᐊᒻᒪᓗ ᑲᓇᑕᒥ ᒐᕙᒪᐅᔪᓂᑦ, ᓴᖅᑭᑦᑎᓪᓗᑎᒃ ᓄᑖᒥᒃ ᕼᐋᒻᒪᓚᐅᔪᒥ 

ᑎᑎᕋᕐᕕᐅᔪᓂᒃ ᑖᓐᓇᓗ ᐱᕚᓪᓕᖅᑎᑦᑎᕗᖅ ᓄᓇᓕᐅᔪᒥᒃ ᐊᒻᒪ ᐱᑕᖃᕈᓐᓃᖅᑕᐅᔪᓐᓇᔾᔮᙱᓚᖅ,”ᐅᖃᖅᑐᖅ ᑖᒧ 

ᐊᐃᔭᐅᑦ, ᒪᐃᔭᐅᔪᖅ ᑕᓗᕐᔪᐊᓄᑦ “ᓂᕆᐅᓇᑦᑎᐊᖅᑐᒥᒃ ᐊᒻᒪᓗ ᑲᔪᓯᓂᖃᑦᑎᐊᕈᓐᓇᕐᓂᐊᖅᑐᒥᒃ ᐊᒃᑐᐃᕗᖅ 

ᐅᕙᑦᑎᓐᓂᒃ ᐊᒻᒪᓗ ᓂᕆᐅᒃᐳᒍᑦ ᓯᕗᓂᒃᓴᑦᑎᐊᕙᖕᒥᒃ. ᑭᒡᒐᖅᑐᖅᖢᒍ ᓄᓇᓕᐅᔪᖅ, ᖁᔭᓕᕗᒍᑦ ᐃᓕᔅᓯᓐᓂᒃ 

ᑕᐃᒫᓇᐅᑎᑦᑎᔪᓐᓇᓚᐅᕐᒪᑕ ᑕᒪᑐᒥᖓ.”   

 



   

ᑲᓐᑕᒧᑦ ᒐᕙᒪᒃᑯᑦ ᐃᑲᔫᑎᖃᓚᐅᖅᑐᑦ $2.81 ᒥᓕᐊᓐᓂᒃ ᑖᑯᑎᒎᓇᖅ ᓇᑉᐸᖅᑎᕆᐊᓕᖕᓄᑦ 

ᑮᓇᐅᔭᖅᑖᕐᕕᐅᕙᒃᑐᓂᑦ ᓴᓇᔭᕆᐊᖃᕐᓂᕐᒧᑦ ᓄᑖᒥᒃ ᐃᒡᓗᕐᔪᐊᒥᒃ. ᓄᓇᕘᒥ ᒐᕙᒪᒃᑯᑦ ᐃᑲᔪᓚᐅᖅᖢᑎᒃ 

ᐃᓚᖓᓄᑦ ᐱᓕᕆᐊᖑᔫᑉ ᑲᑎᖦᖢᒋᑦ $6.78 ᒥᓕᐊᓐᓂᒃ ᐊᑭᓕᐅᑕᐅᔭᕆᐊᓕᖕᓄᑦ ᐱᓕᕆᐊᒧᑦ.  

 

ᓴᖅᑭᑦᑎᕙᓪᓕᐊᓂᖅ ᓇᑉᐸᖅᑎᕆᐊᓕᒃᑎᒍᑦ ᐱᒻᒪᕆᐅᕗᖅ ᐃᓚᒋᓪᓗᓂᐅᒃ ᑲᓇᑕᒥ ᒐᕙᒪᒃᑯᑦ ᐸᕐᓇᐅᑎᖏᓐᓄᑦ 

ᐃᖅᑲᓇᐃᔮᒃᓴᓄᑦ, ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐊᑯᓂᐅᔪᒧᑦ ᐱᖃᑦᑎᐊᕐᓂᕐᒧᑦ ᐱᑖᕆᔭᐅᔪᒧᑦ. ᐊᐅᔭᐅᑉ ᐃᓚᖓᓂ, 

ᑲᓇᑕᒧᑦ ᒐᕙᒪᒃᑯᑦ ᑲᑎᒪᖃᑎᖃᕐᓂᐊᖅᑐᑦ ᐊᕕᒃᓯᒪᓂᐅᔪᓂᒃ ᓄᓇᓂᒃ, ᓄᓇᕘᒥᒃ, ᐊᒻᒪᓗ ᕼᐋᒻᒪᓚᐅᔪᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗᑦᑕᐅᖅ ᑲᓇᑕᒥ ᕼᐋᒻᒪᓗᔪᓄᑦ ᑲᑐᔾᔨᖃᑎᒌᓂᒃ, ᐊᒻᒪ ᐊᓯᖏᓐᓂᒃ ᐱᒻᒪᕆᐅᔪᓂᒃ 

ᐱᑖᖃᑕᐅᓯᒪᔪᓂᑦ ᑲᑎᒪᑲᑕᖕᓂᖅᑎᒍᑦ ᓴᖅᑭᑦᑎᕙᓪᓕᐊᓂᕐᒧᑦ ᐊᑯᓂᐅᔪᒃᑯᑦ ᓇᑉᐸᖅᑎᕆᐊᓕᖕᓄᑦ ᐸᕐᓇᐅᑎᒃᓴᓄᑦ.  

ᑕᓐᓇ ᐸᕐᓇᐅᑦ ᓴᙵᓂᐊᕐᒪᑦ ᓴᖅᑭᑦᑎᓇᓱᖕᓂᕐᒧᑦ ᐃᑲᔪᖅᑐᐃᔪᓂᒃ ᐃᖅᑲᓇᐃᔮᒃᓴᓂᒃ ᐊᒻᒪᓗ ᐱᕙᓪᓕᐊᓂᕐᒧᑦ 

ᐱᕈᖅᐸᓪᓕᐊᓂᕐᒧᑦ, ᓴᙱᔫᔪᓂᒃ, ᑲᔪᓯᓂᖃᑦᑎᐊᕈᓐᓇᖅᑐᓂᒃ ᓄᓇᓕᖕᓂᒃ ᑲᓇᑕᒥ. ᐊᒻᒪᓗᒃᑲᓐᓂᖅ, ᑲᓇᑕᒥ 

ᒐᕙᒪᒃᑯᑦ ᑲᑎᒪᖃᑎᖃᓛᕐᒥᔪᑦ ᓄᓇᕐᔪᐊᕐᒥ ᐱᖃᖃᑕᐅᔪᓂᒃ ᐊᒻᒪᓗ ᓇᖕᒥᓂᓕᖕᓂᒃ ᑭᒡᒐᖅᑐᐃᔪᓂᒃ ᐊᐅᔭᖅ 

ᐃᓱᓕᑉᐸᓪᓕᐊᓕᖅᐸᑦ.  ᑲᑐᔾᔨᓂᒃᑯᑦ ᐱᓕᕆᓂᖅ ᓴᖅᑭᑦᑎᓇᓱᖕᓂᕐᒧᑦ ᐸᕐᓇᐅᒻᒥᒃ ᐱᑕᖃᓕᖅᑎᑦᑎᓂᐊᕐᒪᑦ ᓄᑖᓂᒃ 

ᐱᔪᒥᒋᔭᐅᓇᔭᖅᑐᓂᒃ ᒐᕙᒪᐅᔪᒥ ᐊᒻᒪᓗ ᓇᖕᒥᓂᓕᖕᓂᒃ ᑲᑐᔾᔨᖃᑎᒌᒡᓂᒃᑯᑦ ᐱᕚᓕᖅᑎᑦᑎᓇᓱᒡᓗᑎᒃ 

ᑭᒃᑯᑐᐃᓐᓇᕐᓄᑦ ᓇᑉᐸᖅᑎᕆᔭᕆᐊᖃᕐᓂᕐᒧᑦ ᑲᓇᑕᒥ.     

ᖃᐅᔨᒋᐊᒃᑲᓐᓂᕈᒪᓗᓂ ᓵᕿᑦᑎᔭᕆᐊᖃᕐᓂᕐᒧᑦ ᓇᑉᐸᖅᑎᕆᐊᓕᖕᓄᑦ, ᑕᑯᒋᐊᕐᓗᒍ infrastructure.gc.ca. 

 

ᖃᐅᔨᒋᐊᒃᑲᓐᓂᕈᒪᓗᓂ ᑲᓇᑕᐅᑉ ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᐸᕐᓇᐅᑎᓂᒃ, ᑕᑯᓗᒍ   
actionplan.gc.ca. 

 

 

 

ᖃᐅᔨᒋᐊᕐᕖᑦ:  

  

ᑲᐃᓕᓐ ᕌᔪᔅ 

ᑲᑎᒪᔨᕐᔪᐊᑉ ᓕᐅᓇ ᐊᒡᓘᒃᑲᐅᑉ ᑎᑎᕋᕐᕕᐊ 

ᒐᕙᒪᑐᖃᒃᑯᓐᓂ ᒥᓂᔅᑕ ᐋᓂᐊᖃᕐᓇᙱᑦᑐᓕᕆᓂᕐᒧᑦ   

613-957-0200 

 

ᔪᑎ ᑑᑐᕐ  

ᐊᐅᓚᑦᑎᔨ, ᐊᑐᐊᒐᕐᓄᑦ ᐊᒻᒪᓗ ᒪᓕᒐᓕᐊᖑᔪᒃᓴᓄᑦ    

ᓄᓇᓕᖕᓂ ᒐᕙᒪᒃᑯᓂᓗ ᐱᔨᑦᑎᕋᖅᑎᒃᑯᑦ 

ᓄᓇᕘᒥ ᒐᕙᒪᒃᑯᑦ  

867-975-5387   

 

ᕼᐋᒻᒪᓚᖓᑦ ᑕᓗᕐᔪᐊᑦ 

867-561-6341 

 

ᓇᑉᐸᖅᑎᕆᓂᕐᒧᑦ ᑲᓇᑕᒥ 

613-960-9251 ᐅᕝᕙᓘᓐᓃᑦ 

ᐊᑭᖃᙱᑦᑐᒃᑯᑦ 1-877-250-7154 

 

 

 

 

http://www.infrastructure.gc.ca/
http://actionplan.gc.ca/

